
Skrivligur fyrispurningur  

eftir § 52a í Tingskipanini 
 

 

 

Spyrjari:  Annika Olsen, løgtingsmaður 

 

Svarari:  Margit Stórá, landsstýrismaður í heilsumálum 

 

Evni:  Útboð av nýggjum reinsiverki til Landssjúkrahúsið 

 

 

Spurningar:   

 

1. Er nýggja reinsiverkið á Landssjúkrahúsinum bjóðað alment út? 

2. Eru møguleikarnir at nýta føroyskar ráðgevarar í sambandi við nýtt reinsiverk 

til Landssjúkrahúsið kannaðir? 

3. Er áheitan komin frá føroyskum ráðgevum um at sleppa at bjóða uppá 

reinsiverkið? 

4. Hvørja áskoðan hevur landsstýrismaðurin á at brúka føroyskar veitarar ? 

 

 

 

Viðmerkingar: 

Í Føroyum eru tvær verkfrøðingafyritøkur, sum hava fakligan sterkan førleika til at 

átaka sær uppgávuna at projektera og loysa avbjóðingina við nýggja reinsiverkinum á 

Landssjúkrahúsinum. Hesar báðar føroysku fyritøkurnar hava brúkt nógva orku upp á 

at fáa neyðugan førleika sum krevst til slíkar verkætlanir og hava uppbygt sær drúgvar 

royndir við serkunnleika innan hetta ávísa serøkið, sum umfatar reinsiverk við meira. 

Men sum skilst eru hesar fyritøkur valdar frá til frama fyri danskan veitara. Leggjast 

skal eisini afturat, at føroysku ráðgevararnir hava bjóðað seg fram hjá Landsverki at 

koma við einum uppskoti til loysn upp á nýggja reinsiverkið á Landssjúkrahúsinum, 

uttan at nakað úrslit er spurt burturúr. Tað er umráðandi, at tílíkar verkætlanir hjá tí 

almenna verða bodnar út, og at føroyskir veitarar hava møguleika at bjóða. Tí verða 

hesir spurningar settir landsstýrismanninum.   

 

 

 

Á Løgtingi, 28. mars 2023 

 

Annika Olsen 

 

 


